Programmnevndirnar fyri Útvarpið og Sjónvarpið
Fundardagur:  27. mars 2006 kl. 14.30-16.00
Fundarstaður: Fundarhøllin hjá Útvarpinum

Á fundi vóru:
Elin Súsanna Jacobsen, form.
Gerda Absalonsen
Jón Svein Heinesen

Jóan Petur Johannesen



Malan Johannesen



Oddvør Johansen



Heðin M. Klein



Uni Næs



Jan Dam Vang

Til viðgerðar:
Uppskot til løgtingslóg um kringvarp
Mentamálaráðið hevur sent programmnevndunum fyri ávikavist ÚF og SvF lógaruppskotið til viðmerkingar, ið skulu sendast MMR i seinasta lagi 29.03.06 kl. 12.00. 

Fundarboð vórðu send nevndarlimunum 22.03.06 saman við lógaruppskotinum.
Á fundinum varð lógaruppskotið og viðmerkingar til tær einstøku paragraffirnar gjøgnumgingin, og hesar viðmerkingar og sjónarmið vórðu førd fram:

§ 3 og 4: Fundarfólkið sær eina andsøgn í, at Kringvarpið sambært § 3 er stovnur, sum virkar óheftur av politisku skipanina, meðan stýrislimir sambært § 4 verða tilnevndir av politisku flokkunum, sum hava umboð í Løgtinginum.

Fleiri nevndarlimir (Uni Næs,Gerda Absalonsen, Jón Svein Heinesen, Jóan Petur Johannesen) hildu, at  lurtarar/hyggjarar áttu at verið meira beinleiðis umboðaðir í stýrinum. 

§ 5. Leiklutur stýrisins er ikki greidliga orðaður. Hvat merkir, at stýrið staðfestir virksemi stovnsins? Orðið ’staðfestir’ átti at verið presiserað; sambært orðabókini merkir tað ’játta’, ’sanna’, ’ásanna’. Og hvussu skal tað skiljast, at tað í stk. 2 stendur: ”stýrið ger starvsskipan fyri virksemið hjá Kringvarpinum”? – Viðmerkingarnar til hesa paragraffina geva ikki fullgott svar upp á hesar spurningar.

§ 6 stk. 3: Hvat vil tað siga, at ”stýrið staðfestir stovnsbygnaðin eftir uppskoti stjórans”? – Tað átti at verið presiserað, um tað merkir góðkennir ella hvat.
§ 10. Fundurin skjýtur upp, at 2. setningur fær hetta orðaljóð:

”Kringvarp Føroya skal í programmvirkseminum leggja dent á upplýsingar- og talufrælsi, sakliga, óhefta og kjakskapandi upplýsing ….”
§ 11. Drúgt orðaskifti var um, hvussu public-service hugtakið verður brúkt í hesum teksti, og um tað er rætt, at landsstýrismaðurin fær so stórt orð at siga hesum viðvíkjandi. Tað tykist eisini ógreitt, hvør ið fylgir upp, at ein public-service sáttmáli verður hildin.
Fundur lokin kl. 16.00.
Frásøgn ESJ.

